
Ushobora kuba utanzi, ariko njyewe nzi byose kuri wowe. Yewe
nzi n’umubare w’imisatsi iri ku mutwe wawe. Ubaho, uragenda
kandi uriho muri Jye. Na mbere y’uko ndema isi, nari
naragutoranyije. Ntabwo uri ikosa.  Waremwe mu buryo bwiza
butangaza. Icyo nifuza ni ukuguhundagazaho urukundo
rwanjye. Kubera ko ndi so nawe ukaba umwana wanjye.
Nguha ibirenze ibyo so wo mu isi yaguha, kubera ko ndi so
ukwiriye. Ngutekerezaho inshuro zitabarika. Nunshakana
umutima wawe wose, uzambona. Wishimire muri jye, nanjye
nzaguha ibyo umutima wawe wifuza byose, kuko ari jye
washyize ibyo byifuzo mu mutima wawe. Ni jye ugusubizamo
imbaraga kurusha undi wese kandi ndi so uguhumuriza mu
mibabaro yawe yose. Ndi so kandi ngukunda nk’uko nkunda
Umwana wanjye Yesu. Kubera ko muri Yesu nerekaniyemo
urukundo ngukunda. Yesu ni we shusho nyayo y’uwo ndi we.
Yaje kwerekana ko ntari umwanzi wawe, ahubwo ndi mu
ruhande rwawe ndetse no kukubwira ko ntakireba ibyaha
byawe. Yesu yapfuye kugira ngo twongere twiyunge tube
umwe. Urupfu rwe ni rwo rwabaye ikimenyetso gikomeye
cy’urukundo ngukunda. Natanze ibyo nakundaga byose kugira
ngo mbone urukundo rwawe. Iyo wakiriye Yesu, nanjye uba
unyakiriye kandi ntacyabasha kongera kugutandukanya
n’urukundo rwanjye. Nahoze ndi so kandi nzahora ndi so iteka
ryose. Ikibazo cyanjye ni, “Urifuza kuba umwana wanjye?” 

Mwana wanjye, 

So, Imana Ishobora byose.



Buri dini ryose ryigisha ko abantu bose bakora icyaha kandi bakeneye
imbabazi. Idini rihora ritwereka ibyaha byacu, ariko Yesu we yahoraga
yerekeza abantu kuri Se. Yesu yari umuntu w’imibanire cyane kandi
ntiyazanye gusa ubutumwa bwo kubabarirwa, ahubwo n’ubwo kwiyunga
n’Imana. Yahoraga yegera abantu n’amaboko yombi ku buryo umuntu uwo
ari we wese yazaga amusanga atishisha. Yakoze ibishoboka byose kugira
ngo yongere azahure umubano wacu n’Imana Data wari warapfuye. 
N’ubwo twari dukwiriye gupfa kubera ibyaha byacu, Yesu yadupfiriye ku
bushake bwe, abikunze kandi nta cyaha yari yarigeze amenya. Nyuma
y’iminsi itatu yarazutse ava mu bapfuye! Bityo ntiyishyuye gusa igiciro cyo
kuducungura ku bubata bw’icyaha, ahubwo yanatsinze urupfu kugira ngo
tuzabeho iteka mu kubaho kw’Imana! 

Muri Bibiliya dusoma mu butumwa bwiza uko bwanditswe na Yohana (Igice
cya 14 umurongo wa 6) ko Yesu ari we nzira, ukuri n’ubugingo kandi ko
ntawujya kwa Se atamujyanye. Mu binyejana byose, “Ubu Butumwa Bwiza”
bwagaragaje ko ari ko kuri ku isi hose gukora, n’ubwo hari andi mateka mabi
y’itorero. 

Urshaka kumenya So Umuremyi? Aragutegereje n’amaboko yombi.
Uriteguye kwakira impano y’ubuntu y’Imana, Yesu Kristo? Ushobora
kubikora nonaha, ubikuye ku mutima. 

Gutumira Yesu akaba muri wowe binyuze mu Mwuka we ni yo ntambwe ya
mbere y’ingenzi watera mu buzima bwawe. Ariko no kubakira kuri iyi
ntangiriro na byo ni ingenzi. Ese wabikora gute? 

Ururgero, ushobora kugira umwanya umarana n’Imana buri munsi.
Ntibisaba umwanya muremure, ariko nanone ni byiza kubaka umuco wo
kuvugana na yo (gusenga) no gusoma Bibiliya. 
Ese urashaka gufata amasomo y’ibijyanye no kwiga Bibiliya ku
batangizi? (Ku ya kure, mu gace ubarizwamo cyangwa se aho utuye) 
Ese hari icyifuzo ufite mu buzima bwawe wifuza ko twagusengera? 
Hari ibibazo waba ufite cyangwa waba wifuza Bibiliya? 
Watwandikira ku bushake bwawe nta gahato

